
Un projécte entre frairs que da vida ath poble e met en valor eth mon rurau.

Era casa de colonies Ca Manxol ei frut dera volontat de tres frairs d'auer un futur laborau en sdn pdble, Rasquera, un
petit municipi de 900 abitants dera Ribera de I'Ebre, entd poder-i viver un cop finalizats es respectius estudis en
Tarragona.

Era decision de méter en marcha aguest tipe de projécte non siguec fortuit, més qu'a un sens, pr'iamor qu'es frairs des
de ben petits auien estat restacadi ath mon deth |éser: campaments, excursions, monitors, etc. Ath deld, vederen en
aguesta gessuda professionau era possibilitat de profitar eth versant educatiu der entorn a on s'auien criat.

Era implicacion des pairs siguec fondamentau, tant emocionaument coma economicaments, ta qu'es hilhs hessen
realitat aqueth son: transportar era riquesa deth mon rurau as mainatges e joeni t& viuer ua experiéncia
indesbrembabla. Era ajuda incondicionau des pairs les convertis ena vertadéra amna deth projécte.

Es hilhs creéren era empresa Germans Farnos Pallarés S.L. e er estiu de 2002 iniciéren eth projécte familiar Ca Manxol.
Aguest ei eth ndm damb qué se coneish era casa deth son pair en poble.

Era casa de colonies, plagada ath pé dera sérra de Cardé e ath costat deth riu Ebre, ei dubérta a escoles, associacions
o grops de familhes td que poguen gaudir dera vida rurau, descorbir eth mon des pagesi, ramadérs e artesans e
conéisher er auviatge istoric e naturau des Terres de I'Ebre.

Ca Manxol compde damb installacions naues e amples e aufris ua codina casaléra e tradicionau damb productes de
cuelheta propia. Cada detalh ei suenhat t@ que toti se troben coma en casa en sens dera comoditat er ambient
familhau e acuelhent.

Joan, un des frairs, utilize ua comparason entd explicar com ei era organizacion compléxa de Ca Manxol. Com un
banquet, era casa a tres pautes forca ben definides: era gestion administrativa, era codina e era equipa de monitors.
Cada apartat a es sues foncions e gestione es sons trabalhs, per exemple: era administracion tramite era resérva e
anodte totes es dades e caracteristiques des grops d'ostes e dempUs comunique era informacion ara résta des
“pautes”; a partir d'aci, era codina hé prevision e es monitors programen es activitats, entre d'autes responsabilitats.

En resum, darrér de Ca Manxol i a ua equipa umana que trabalhe abans, pendent e dempUs dera estada des dstes
td que tot foncione coma cau e era gent sigue satisféta.

Més es frairs Farnds non sonque desiren qu'era estada
ena casa sigue agradiua, se non que tanben volen
fransméter as gojats e gojates que vien ta Ca
Manxol es valors deth mon rurau. Per acd
les agrade qu'aprenen eth plaser deth
contacte e eth respécte damb era natura
e era generositat deth frut que s'i
trabalhe, eth besonh dera reutilizacion e

era sostenibilitat e era consciéncia der
usatge adaptat des recorsi, era riquesa
culturau des tradicions, etc.

botgéc a empréner eth projécte: viuer en pdble. Actuauments son enfocadi a naues métes que les permeten assolidar eth
creishement dera empresa. Per un costat, daurir-se ath camp toristic a partir d'un grop de lotiaments e, per un aute,
trabalhen en camp dera educacion mieiambientau.

Ara ben, er objectiu principau a long térme ei era continuitat de Ca Manxol. Joan e es sons frairs tracten d'inculcar as séns
hilhs es madeishes valors damb es quaus creisheren, atau com er esforg, eth sacrifici e eth compromis per entorn.

Aguest ei eth camin t@ mantier viui es pdbles petiti e contagiar as futures generacions era estima peth mon rurau.

Se vds auer més informacion sus Ca Manxol, consulta era plana web: http://www.camanxol.com/

VOCABULARI

Fortuit: que s'esdeven per azar o per accident, sense causa coneishuda.
Manxol: manc.

SINONIMS

Lotjament: installacion.

() Auem curiositar ©

1. As anat de coldnies? Ta on? Qué ei ¢6 que més t'agradéc? Perqué recomanaries as tons companhs/es que
jamés non i an anat que viuen aguesta experiéncia?

2. Penses qu'era educacion en valors ei importanta? Perqué? Escriuv un listat de valors (entre 6 e 8) que
considéres essenciaus.

3. Escriu es avantatges de viuer e trabalhar en poble e ena ciutat, e tanben es desavantatges se cres que n’i a.
Hé aguest exercici damb un grop de companhs/es de classa.



